
    BO‘RON


    


    Tashqarida ingraydi bo‘ron

    Darchalarga urib ko‘ksini.

    Go‘yo shikast yegan pahlavon

    Panoh so‘rar bu tun o‘ksinib.


    


    Ingranadi jon talvasada,

    Tund samo ham titrar ohiga..

    Goh suykalar alam, asabda

    Daraxtlarning yupun shoxiga.


    


    Iig‘lagunday ortmohda xuni —

    Panoh topmay izg‘iydi bu tun.

    Sig‘dirmaydi hech kim ham unig
Balki bo‘ron bo‘lgani uchun..


    


    


    * * *


    


    Qahratonning kumush tunlari,

    Men sevgan dam — sehrli tunlar!

    Qishning oppoq izg‘irinlari

    Qorli tog‘lar qo‘shig‘in kuylar!


    


    Xayollarga berilib yolg‘iz,

    O‘ltiraman olov yonida.


    Kimsasiz qir-dashtlarda bu keg

    Oy cho‘milar qor to‘zonida!


    


    O, ertaklar qizi bokira,

    Seni yodga solar bu tunlar!

    Qalb tubida ajib xotira,

    Totli bo‘lib qolar bu tunlar!


    


    


    * * *


    


    Xayolimda sevdim men seni,

    Yoding bilan yurdim mastona.


    Yolg‘iz baxtim, dedim men seni,

    Xayolimda bo‘ldim parvona.


    


    Sochlaringni tarab tunlar jim,

    Cho‘kmadim men teran ko‘zingga.

    Sen haqingda ko‘p she’rlar bitdim,

    O‘qimadim ammo o‘zingga.


    


    Hijroningda dilim chekdi g‘am,

    Bu hijronga o‘zim yuz tutdim.

    Xayolimda sevdim chinakam,

    Ammo jur’at etolmay o‘tdim.


    


    Eng beg‘ubor tuyg‘ularim ham

    Sha’ningga dog‘ bo‘lar, deb qo‘rqdim,


    


    


    BIRINCHI QOR


    


    Ko‘pdan beri oppoq qishni

    Kutgan eding sen intizor.

    Mana, bugun yog‘ayapti

    Birinchi, qor, birinchi qor!


    


    Qara, oppoq shoxchalarda

    Go‘zal qishning nash’asi bor.

    Hazin kuzni dafn etmoqda

    Birinchi qor, birinchi qor!


    


    Tabiatga oro berar

    Payti kelib so‘lim bahor.

    Bugun esa oqqa belar

    Birinchi qor, birinchi qor!


    


    Oppoq oqshom og‘ushiga

    Yur, chiqaylik, ey go‘zal yor!

    Lablaringdan bo‘sa olsin

    Birinchi qor, birinchi qor!


    


    Qalbimda ilk muhabbatim

    Oppoq qordan ham beg‘ubor.


    Izhor etsin senga uni

    Birinchi qor, birinchi qor!


    


    O, qandayin xushmanzara!

    Shodlaiamai benxtiyor.

    G‘amlarni ham ko‘mar go‘yo

    Birinchi qor, birinchi qor!


    


    


    * * *


    


    Qaydan kirdi dilga bu shodlik,

    Shodlik emas, bu — ajib ilhom!

    G‘ussalarim tuyular totlik,

    Mushkil ishlar ko‘rinar oson.


    


    Tuyg‘ularim, pokiza o‘yim

    Yuragimda ajib soz chalar.

    Xayolimni shoshirib qo‘ydi

    Ko‘pdan beri tansiq misralar.


    


    «Qaydan kirdi dilga bu ilhom?

    Nega buncha boqaman mag‘rur?..»

    O‘z-o‘zimdan so‘rayman pinhon

    Visolingdan qaytarkan masrur.


    


    Angladim men bir hisda yonib—

    Ishq shunchalar nodirligini.

    Sezasanmi sen o‘zing, jonim,

    Nimalarga qodirligingni?


    


    


    KUZ YOMG‘IRI


    


    Xayolimni bir sokinlik sehrlaydi:

    Tashqarida kuz yomg‘iri shitirlaydi.

    Holing so‘rab bormadim men — ancha bo‘ldi,

    Kuz yomg‘nri sen haqingda shivirlaydi.


    


    Bu chog‘ sening derazang ham yoshlangandir?

    Meni qo‘msab yurakkinang g‘ashlangandir?

    Kim biladi, men unut-u allaqachon,

    O‘zga bilan bahor fasling boshlangandir...


    


    


    ILK NASIHAT


    


    Uka, shoir bo‘lmoq istabsan,

    Ezgu niyat — tilayman oq yo‘l!

    Aytib qo‘yay, eplay olmasang,

    Hozirdan voz kechganing ma’qul.


    


    Yozmasak-da o‘zimiz, lekin

    She’r deganni tushunamiz, ha.

    Nasihatim uqib, to‘g‘risin

    Qulog‘ingga quyib ol, uka.


    


    Mayda-mijg‘ov gaplardan qochgin,

    Bo‘lar-bo‘lmas bo‘yama qog‘oz.

    Siyqa she’rdan g‘iybatchi xotin

    Ezmaligi maroqli va soz.


    


    Kafil bo‘lgin har bir satringga,

    Safsataning yo‘qdir keragi.

    Oshyon qursin tafakkuringga

    Teran fikr, zamon yuragi.


    


    Nurli ufqlar ishqi yondirsin

    Muqim bo‘lib qolsang shaharda

    Va qishlog‘ing qalbingda yursin,

    Odamlarin tutgin nazarda.


    


    Ularning ham buyuk qalbi bor —

    Qadrlashar san’atni juda.

    Yaxshi she’rni o‘qish-chun takror

    Ishga olib ketar qo‘njida...


    


    Ishq-muhabbat haqida yozsang,

    Shunday yozki, yurak etsin jiz.

    Mayli, sevib qolsin g‘oyibdan

    She’ringga bir ko‘zi tushgan qiz.


    


    Dardli bo‘l-u, kuylama qayg‘u,

    E’tiqoding bo‘lsin haqiqat.

    Shon-dovruqqa loyiq bo‘lgin-u,

    Orqasidan quvmagin faqat.


    


    Xullas, uka, deyman faxr-la

    Boqiy bo‘lsin dilingdagi ahd.

    Rostin aytsam, yaxshi shoirga

    Aka bo‘lish o‘zi ham bir baxt.


    


    


    BOYCHECHAK


    


    Shom qo‘yniga kiradi shahar,

    Ko‘chalarda so‘nadi shovqin...


    Qalbing bu chog‘ takror his etar

    Talabalik yillarning zavqin.

    Ijaraln uyda bir o‘zim —

    Nimagadir ilhaq, ichikib.

    Qaytmoqchiydi qishloqdan do‘stim, .

    Nega buncha qoldi kechikib?

    Orziqadi bezovta yurak,

    Kirib kelar do‘stim nogahon:

    Bir qo‘lida dasta boychechak,

    Bir qo‘lida hamroh chamadon.

    G‘amgin xona to‘ladi nurga,

    Chil-chil sinar sovuq sukunat

    Va o‘ltirib ancha vaqt birga

    Gangir-gungur boshlaymiz suhbat.


    — Obbo, do‘stim, buncha kechikding?

    Xo‘sh, qishloqda nima gaplar bor?..

    Damingni ol, o‘tib yechingin.

    Hozir choy ham bo‘ladi tayyor.


    — Salom aytdi uyingdagilar...—

    Uzatar u omonat pulni,


    So‘ng g‘alati jilmayib qo‘yar,

    Bo‘sh shishaga joylarkan gulni.


    — Bular esa,— deydi u jiddiy,—

    Ha, ha, ishon, senga atalgan!


    U sen uchun berib yubordi,

    Qaytayotgan ekan daladan.

    ... Uxlay olmay chiqqum shu kecha,

    Dilda to‘qib bir ishqiy ertak.

    Boqqan kabi u munis chehra,

    Sehrlaydi ma’sum boychechak.

    Tongga yaqin tush ham ko‘ribman:

    Ko‘m-ko‘k qirlar va harir tuman...

    Boychechaklar terib yuribman,

    Men qirlarda kezib u bilan...


    


    


    ONA


    


    Yotar edim bilmay o‘zimni —

    Bir dard ichra alahlab, yona.

    Ne mo‘‘jiza — bemorligimni

    Tushingizda ko‘ribsiz, ona!


    


    Shundan beri dardga chalinsam

    Yo g‘am ichra to‘lg‘ansam bedor,

    Hadikdaman — olisda bu dam,

    Go‘yo siz ham chekasiz ozor...


    


    


    MANZARA


    


    Osmon ko‘m-ko‘k, yer ko‘m-ko‘k,

    Tevarak ko‘m-ko‘k butun.

    Urlardi, eh, yuksakka

    Bir tola moviy tutun.


    


    Qir ustidan men unga

    Sehrlanib boqdim lol.

    Edi u misli jilg‘a —

    Samodan oqqan zilol.


    


    Yuragimni kuydirdi

    Ajib tuyg‘u shu nafas.

    Adirning etagidan

    Taralardi suron-sas.


    


    Bag‘ri yumshoq ko‘klamning

    Nurlariga cho‘mib ilk,

    Hayqirardi pastlikda

    Gard yuqmagan bolalik.


    


    Boqdim unga men bir zum

    G‘oyibona sirlashib.

    Urlardi ko‘kka tutun

    Pechakguldek chirmashib.


    


    Balki jimit olovda —

    Bo‘z bolalik rizq-ro‘zi.

    Yashil mavjli yaylovda

    Ivirsirdi qo‘y-qo‘zi.


    


    Bu asnoda quyosh ham

    Jim jilmayib boqardi.

    Eh, ko‘k tutun falakka

    Mas’um kuydek oqardi.


    

    Tutunmi bu yo suvrat,

    Ko‘z yayrar boqqan sari.

    Taratar uni faqat

    Bolalik gulxanlari.


    


    Osmon ko‘m-ko‘k, yer ko‘m-ko‘k,


    Tevarak ko‘m-ko‘k butun.


    Urlar yuksak-yuksakka


    Bir tola movny tutun.


    


    Betakror zavq yurakda

    Bir qadrdon kuy chalar.

    Moviy tutun yuksakda

    Xotirotdek chiyralar.


    


    


    * * *


    


    Junjiktirar bog‘larni kuzak,

    To‘shaladi qalin baxmal tun.

    Ajab, nega xo‘rsinmas yurak,

    Ajab, nega u sarxush butun?


    


    Mas’udligin nedir sababi,

    Nega borliq tuyulmas g‘arib?

    Oy nurida xotira kabi

    Ko‘rinadi ilk qor oqarib...


    


    


    * * *


    


    Xiyobon — daraxtlar qunishib, muzlab,

    Ilk tong nurlariga tutarlar o‘zin.

    Kimdir kecha oqshom yangi qor uzra

    Yozib qoldiribdi «Sevaman» so‘zin.


    


    «Sevaman...»— bu so‘zning har bir harfida

    O, qancha ehtiros, qancha tug‘yon jam!

    Kimdir sevganining o‘tli hajrida

    Dil hasratin qorga to‘kdimi ekan?


    


    «Sevaman...»— bu izhor, balki bu— iqror,

    Balki bu havasmand dilga bir ermak.

    Lekin tong ersa-yu, tegrang — zarrin qor,

    Nahot so‘ylamas bu bir ajib ertak!


    


    «Sevaman...»— qachondir bu so‘zni men ham

    Bitgandim qalbning oq lavhiga bedor.

    Unga g‘ubor sochdi yillar, turfa g‘am,

    Lekin qoraymadi, qoraygandek qor.


    


    «Sevaman...»— bir yurak bitgan bu yozuv

    Qor uzra tovlanar har bir harfi zar

    Lojuvard kunduzdan olar u yog‘du,

    Unga zeb beradi yulduzli tunlar.


    


    


    * * *


    


    Qish chillasi — uyquda zamin,

    Qorlar uzra yel o‘ynar quruq.

    Yaydoq bog‘lar — nim tuman, xazin,

    Shoxlarida kumush bulduruq.


    


    Tevarakda kuni bo‘yi, o,

    Yangrar unsiz ajib ohanglar.

    Vujudimga ruh etib ato,

    Tushlarimga kirasan tonglar.


    


    


    ONASAN, TABIAT...


    


    Dunyo ishlaridan bezib men goho,

    Yuragim chekkanda ozor, aziyat.

    Chiqib ketgim kelar bag‘ringga tanho —

    Yupanchim bo‘lasan o‘zing, tabiat.


    


    Yuksak tog‘laringning qoshida besas

    Uylarga tolaman — sokin, ulug‘vor.

    Moviy soylaringga termilsam birpas,

    Tarqaydi dilimdan kudurat, g‘ubor.


    


    Yaydoq qirlaringda kezib yelvagay,

    Lovullagan ko‘ksim sovutsam deyman.

    Kabir chinorlarning ostida qushday

    Toliqqan ko‘nglimni ovutsam deyman.


    


    Tortinchoq chechakka duch kelib birdan

    Xuddi do‘st topgandek ko‘zga surarman.

    Bolalik sirdoshim gnyohlar bilan

    Qulf-dilim ochilib suhbat qurarman.


    


    Tabiat, sen buncha tanti va buyuk,

    Tabiat, sen buncha sodda, bokira!

    Sening koshonangda nnfoq, nizo yo‘q,

    Xusumatni bilmas dargohing sira.


    


    Senda beg‘arazdir safdosh daraxtlar,

    Yoboningda gular husn talashmas.

    Bari bir-birlarin suyar, ardoqlar,

    Zinhor bir-biriga zavol tilashmas.


    


    O, ulug‘ tabiat — mo‘‘tabar xilqat,

    Boqiy udumlaring zikr etdim bir on.

    Sen so‘ngsiz farahga yor eding, faqat

    Buzdi halovating ta’makor inson.


    


    Axir, kaj tafakkur, kibr, yuho nafs —

    Oldida ojizdir ummon ham, tog‘ ham.

    Bu kun koinot ham topdi-ku shikast,

    Zaharga yo‘g‘rildi toshu tuproq ham.


    


    Ammo sen isyonlar qilmaysan nechun —

    Yutasan har qachon ichga qahringni?!

    Axir, onasan-da — farzanding uchun

    Ochmoqchi bo‘lasan mudom bag‘ringni.


    


    Tabiat, sen mangu taskin ham shifo,

    Insonga o‘zingni tutmagansan yot.

    Lekin qachon kenglik topib bu dunyo —

    Sendan ibrat olib yashar odamzod?!


    


    


    * * *


    


    Shodmon yurar edim sendan olisda,

    Dunyoni unutib, g‘amni unutib.

    Bir kech o‘z-o‘zimdan seskanib ketdim —

    Unutgan ekanman seni ham hatto!

    O‘sha tun, tun bo‘yi tinmadi yomg‘ir,

    Daraxtzorlar aro bo‘zladi shamol.

    Bu ham yetmagandek, dengiz betinim


    Guvrandi, ko‘ksimga otib g‘am-malol.

    Men ham tongga qadar qoqmadim mijja,

    Sening xayollariig bag‘rida yondim.

    Va seni unutmoq naqadar og‘ir —

    Gunoh ekaniga inondim...


    


    


    MA’YUS BOLA


    


    Yog‘du sochar, yaltirar

    Go‘dakning qalb olami...

    Lekin yurak qaltirar

    Ko‘rib ma’yus bolani.


    


    O‘yindan bosh tortib u,

    Chetga olar o‘zini.

    Kattalarga xos qayg‘u

    Chulg‘amishdir ko‘zini.


    


    Garchi hali noraso,

    Jimit erur jussasi,

    Mos kelmas unga aslo

    Dilidagi g‘ussasi.


    


    Ko‘zingdagi nechuk mung,

    Qilgin, axir, havola!

    Etding-ku bag‘rimni xun,

    Indamas, ma’yus bola!


    


    Go‘dak borki — gul isli,

    Ko‘ngling qilar sarishta.

    Lekin turar u misli

    Yaralangan farishta.


    


    Deyman, quvnab-kul, axir,
To‘k yo, mayli, yosh-jola.

    Hasratingda nechuk sir,

    Ayta qol, ma’yus bola?


    


    O‘ylayman— eh, dunyoda

    Bormi o‘zi adolat!—

    Kilmish uni g‘amzada

    Qay g‘ussa, qay razolat?!


    


    Otib dildan nolani,

    U go‘dakdek kulmas, eh!

    Ko‘rib keksa bolani

    Yashaging ham kelmas, eh!


    


    Hey, tonmangiz! Qay go‘dak

    Zarracha oh cheksa gar,

    Gunohkor bunda beshak,

    Biz o‘zimiz — kattalar!


    


    Aybga botib biz goho

    O‘zni kechirgan tobda—

    Kechirmas ular aslo,

    Yozg‘irarlar azobda.


    


    Ma’yus bolaga endi

    Ro‘para kelgan oni

    Deyman uni—kimningdir

    Jabrdiyda vijdoni!..


    


    


    * * *


    


    Shaffof tog‘lar... Olmos yanglig‘ qor...

    Titratdi bir armon dilimni.

    Mijjamda yosh yaltirab ilk bor

    Esladim men bolaligimni.


    


    Totdim hayot achchiq-chuchugin,

    Ko‘p sinovli yo‘llardan o‘tdim...

    Olmos qorga termularkan jim,

    Bolalig‘im betidan o‘pdim...


    


    


    * * *


    


    Qara, biram osmon lojuvard,

    Qara, biram ufqlar tiniq...

    Dog‘ tushirgay unga zarra dard,

    Sarg‘aytirar uni xo‘rsiniq.


    


    Sen ham g‘amga erk berma sira,

    Chechaklarni ko‘zga sur bu payt.

    Qismatingga shukrona qil va

    Men yashashni sevaman, deb ayt.


    


    


    XUSH KELDING, BAHOR!


    


    Tun-kun yo‘llarnngga boqdik intiq-zor,

    Dovonlar eridi, qirdan ketdi qor.

    Qishning zulmatidan chiqdik-ku omon,

    Qadim Turkistonga xush keldnng, bahor!


    


    Jimjitlik bir ajib ruhga chulg‘andi,

    O‘tror, Afrosiyob qalqdi, uyg‘ondi,

    Bobolar ruhiga chechaklar yondi...

    Qadim Turkistonga xush kelding, bahor!


    


    Hirot bog‘laridan yetkurding salom,

    Temur, Yassaviyga qilding ehtirom,

    Chunki sen chegara bilmaysan mudom,

    Qadim Turkistonga xush kelding, bahor!


    


    Alvon-alvon bo‘lib yondi tog‘u to‘sh,

    Yo unda to‘kilgan qonmi urdi jo‘sh —

    Nechun motamsaro Qo‘qon, O‘zgan, O‘sh,

    Qadim Turkistonga xush kelding, bahor!


    


    Yurtim, ko‘klam seni bunchalar suydi,

    Balki tuprog‘ingda bir hikmat tuydi,

    Ochofat qavmlarning ko‘zlari kuydi...

    Qadim Turkistonga xush kelding, bahor!


    


    Oftob izmingdadir — barq urgan chog‘ing,

    Titratsin Turonni ezgu yangrog‘ing,

    Mangu hilpirasin yashil bayrog‘ing,

    Qadim Turkistonga xush kelding, bahor!


    


    


    DUNYO QARIMAGAN...


    


    Dunyo qarimagan — qaridik bizlar,

    Mudom bokiradir uning ranglari.

    Ko‘zlarimiz barvaqt pardalab qo‘yar

    Umr tashvishlari, turmush g‘amlari.


    


    Axir, kuzat bir zum — tongda quyoshning

    Mas’um boqmog‘ida qancha farah bor!

    Yuragingga sening cho‘kmish balki mung,

    Ammo u mudom yosh, mudom beg‘ubor.


    


    Yoxud bir zum xushhol poyingga qara,

    Zarang yer ostidan ko‘taribdi bosh —

    Turfa xil giyohlar — yam-yashil, sara,

    Hammasi ham munis, bari tiyrak, yosh.


    


    Bolaliging do‘sti—soyga nazar sol,

    U ham o‘sha-o‘sha — qarimagan hech.

    Sening mavjing so‘nib qolgan, ehtimol,

    Undan o‘jar mavjlar arimagan hech.


    


    Hali zavq-mo‘‘jiza ko‘pdir dunyoda,

    Mudom tuymoq ersang, hayrat ko‘zing och.

    Qara, gard yuqmagan niliy samoda

    Oq bulutga qanot urar qaldirg‘och.


    


    Umr o‘tar ekan beorom, betin,

    Unniqmas borliqning jilosi, rangi.

    Biz qarib-eskirib boramiz, lekin

    Dunyo tura berar navqiron, yangi.


    


    


    KOINOT FARZANDI


    


    Bir amerikalik olimning bashorat qilishicha, 2017 yilda koinotda birinchi inson dunyoga kelarmish...


    


    Sokin kechalarda samoga boqsang,

    Chulg‘ar xayolingni ajib entikish...

    Bu ne fol — hech zamon kechmay oradan,


    Samoda ilk odam tug‘ilar emish.


    


    Garchi to azaldan yer nasli inson

    Yuksak ma’volarga talpindi har vaqt,

    Ey samo farzandi, senga ushbu vaqt

    Havas qilayinmi va yoki hasad?


    


    Nahot huvillagan hududsiz falak

    Sening ilk ko‘z ochgan maskaning bo‘lur?

    Nahot zamin emas — fazo taobad

    Kindik qoning tomgan vataning bo‘lur?


    


    Uchqur kemalarda sayr etib masrur,

    Balki yulduzlarni oshyon tutarsan...


    Ammo nur ishqida kezib bir umr,

    Nahot tuproq mehrin bilmay o‘tarsan?


    


    Balki xotirotlar qo‘zg‘ar ko‘inglingda

    Olis Somon yo‘lin munavvar gardi?

    Nahot shunda sen-chun bo‘lur begona

    Yerliklar hasrati, yerliklar dardi?


    


    Dunyoga keldingmp koinotda, bas,

    Xayoling koinot qa’riga ko‘char.

    Balki millating tan olging ham kelmas,
Balki ajdodlaring yodingdan o‘char.


    


    Balki sen kuymassan yerliklarga xos

    Hech mahal sog‘inchdan, alamdan, zordan.

    Nahot kiprigingda yaltiramas yosh

    Birinchi muhabbat, birinchi qordan?


    


    Bilmam, u zamonlar mumtoz kurramiz

    Bo‘la olurmikan g‘urbatdan xoli?

    Balki samovotni qamragay u kez

    Hujayrangga meros — qirgin xayoli?


    


    Yo‘q, balki — eng ezgu zotdirsan g‘amkash,

    Ko‘kdan Yerga ilhaq quloq osursan.

    Balki mehrpesha bo‘lib sen yakkash,

    Bashar dardlariga malham bosursan.


    


    O‘zingni falakka fidoyi bilib,

    Balki tilsimlarga qo‘yarsan qadam...

    Kechir, kimligingni karomat qilib —

    To‘kis aytolmadim, samoviy odam.


    


    Bo‘lak asrda-ku qismating sening,

    Nechuk qilayin men hasad yo havas.

    Faqat bir tilagim bor erur mening—

    Inson zuryodisan, shundoq qolsang, bas!


    


    


    * * *


    


    Yarim tun — men uyqusiz edim,

    O‘ltirardim betaskin, dilgir.

    So‘ng bir mahal hovliga chiqdim—

    Sergak tortdi yulduzlar bir-bir.


    


    Bog‘chalarni sayr etdim sekin,

    Jimjit kecha bag‘rini ochdi.

    Qadamimning tovshidan lekin

    Atirgullar uyqusi qochdi.


    


    Farahli dard-iztirob ichra

    Hijroningda kezdim tun yarmi.

    Besaranjom qildim shu kecha

    Yulduzlarni, atirgullarni.


    


    


    ILHAQLIK


    


    Kirib kelar taraddudbaxsh shom,

    Allanechuk tuyg‘udan dil mast.

    Bu kech biz ham tuzab dasturxon,

    Do‘st yo‘lini poylaymiz — kelmas.


    


    O‘n ikkiga soat urar zang,

    O‘zgarmaydi odatpy holat.

    Faqat nafis bezaklaridan

    Archa cheka boshlar hijolat...


    


    


    ILTIJO


    


    Iltijo qilaman, sevgi ber, hayot,

    Bebahra aylama ishq degan baxtdan.

    Men misli yashnagan bog‘ ichra, hayhot

    Qurib borayotgan zabun daraxtman.


    


    Mung‘ayib qarayman tevaragimga,

    Poyimda mavjlanar gullar, chechaklar,,

    Tong nuri e’tibor bermayin menga,

    G‘ujg‘on yaproqlarga so‘ylar ertaklar.


    


    Masrur daraxtlarning bor vujudi, o,

    Moviy nasimlarda xushhol qaltirar.


    Mening qovjiragan shoxlarim aro

    Eski mezonlarning to‘ri yaltirar.


    


    Garchi shovullardim daryodek bir dam,

    Ma’sum tuyg‘udarim bilmas edi chek,

    Endi termulaman dunyoga purg‘am,

    Qovjirar yuragnm yashin urgandek.


    


    Mayli, bo‘ronlarning bag‘riga kiray,

    Mayli, dovullar hech qilmasin shafqat.

    Mayli, izg‘iringa ko‘ksimnn keray,

    Menga tiriklik ber — ishq bergnn faqat.


    


    Endi yupatolmas yakkash xotirot,

    Tepamda tig‘ kabi yaltirar hilol.

    Sevgisiz umrdan zerikdim, hayot,

    Nayson epkini ham kelmoqda malol...


    


    


    QIRQ YOSH


    


    To‘lqin-to‘lqin adirlardan bolalikda

    Yugurardik — hayratlarga oshna edik.

    Bitta qirdan oshsak, boshqa qir ortida

    Ne borligin bilmoqlikka tashna edik.


    


    Ulg‘ayarkan biz ro‘baro‘ keldik beshak,

    O‘rkach-o‘rkach dovonlarga ushbu safar.

    Ularning eng balapdiga chiqib boqsak,

    U tomoni yaydoq ekan ufqqa qadar.


    


    


    QOR TUSHGANDA TOG‘LARGA...


    


    Kuz oqshomi bir qora epkin

    Kirib keldi xazin bog‘larga.

    Shivirlashdi daraxtlar sekin:

    — Qor tushibdi olis tog‘larga...


    


    Sarg‘ayadi bu chog‘ ang‘izlar,

    O‘t-o‘lanlar — qirda, yobonda.

    Qushlar issiq manzillar izlab,

    Ucha boshlar janub tomonga.


    


    Cho‘qqilardan endi kun bo‘yi

    Qor boqadi vodiyga yayrab.

    Lekin hash-pash demay u quyi

    Ena boshlar qilichin qayrab.


    


    Paykallarda muqim yolg‘iz el,

    Kuymanadi — bitmaganda ish.

    Odamlar gap orasida der:

    — Hechqisi yo‘q, andak kutsip qish...


    


    Garchi kuzak ayozli, vazmin,

    Unda qishning zamzamasn bor.

    Kechalari ship-shiydam zamin

    Tushlariga kmrnb chiqar qor.


    


    


    TUSHIMGA KIRIBDI...


    


    Tushimga kiribdi qarilik chog‘im,

    G‘aroyib shu holat yodimda mutloq:

    Tushganmish yuzimga behisob ajin,

    Qadim bukchayganmish, sochlarim oppoq...


    


    Aniq bilolmadim garchi o‘sha dam

    Qay rangda ko‘rindi dunyo ko‘zimga

    Va leknn g‘alati hayajon bilan

    Karaxt termilardim o‘zim-o‘zimga.


    


    Nahotki shu qadar o‘zgarar inson,

    Tabiat shu qadar sangdil nahotki?!

    Go‘yo men ko‘zguga boqib navqiron,

    Unda ko‘rar edim pajmurda zotni.


    


    Azaliy hukm bu —daf qilib bo‘lmas,

    Axir, yashil bog‘ ham barg to‘kar bir kuv„

    Bmroq meni badbin g‘ussalar emas,

    Bo‘lak xavotirlar qildi jigarxun.


    


    Manglanim qoplagan ajinlar qat-qat

    Umrim zahmatlarin izimikan chin?

    Bosmadimi ekan, ishqilib, bir vaqt

    O‘z muhrnn nadomat yoki hasad, kin?


    


    Axir, chnnor kabi chayir edim men,


    Shu ko‘yga tushmog‘im kim ko‘ribdi fol?—


    Tort dardin yelkaga ola bildimmi,

    Yo‘qsa ne sababdan qaddim bundoq dol?


    


    Beg‘araz edi-ku hargiz niyatim—

    Qila oldimikan qismatimni shan?

    Munkillagan chog‘da topgan izzatim

    Sochim oqligiga munosibmnkan?


    


    Garchi ko‘zimdan nur so‘nib borar-u,

    Garchi halqumnmda turardi jonim —

    Menga hammasidan muhim edi shu:

    Putur topmadimi ekan imonim?


    


    O‘sha tush bahona ko‘ksimda goh-goh

    To‘lg‘anib qo‘yadi bir bezovta g‘am.

    Nasib qilarmikan leknn qarimoq?..

    Dunyo omon tursa nasib qilar ham.


    


    


    * * *


    


    Oy nurlarin ichib entikar chilla,

    Sarmast nafasidan to‘zg‘iydi qorlar.

    Mudrayotgan oppoq sukunat ichra

    Yolg‘izgina sening derazang porlar.


    


    Mas’um o‘ylar senga zeb bermish chandon,

    Karaxt termiladi yovvoyi ayoz.

    Sho‘rlik huzuringga kirolmagandan

    Noiloj darchangga beradi pardoz.


    


    Talpinaman senga bu dam xayolan.

    Kumush to‘zonlarni kechib o‘tgum tik.

    Go‘shang issiq, shinam bo‘lgani bilan,

    Unda junjiktirar seni yolg‘izlik.


    


    


    * * *


    


    Yuragim g‘ash, bag‘rim xun,

    Xabar olgin holimdin —

    Qiynamasin meni tun,

    Kelgin, kelgin, sog‘indim!


    


    Sevinchlarga to‘lib kel,

    Quvonib kel, kulib kel,


    Mayli, hasrat bo‘lib kel,

    Kelgin, kelgin, sog‘indim!


    


    Tsnglarimda yo‘q ziyo,

    Mung‘ayaar bo‘m-bo‘sh dunyo,

    Qaylardasan, ber nido,

    Kelgin, kelgin, sog‘indim!


    


    Pinhon-pinhon zorlayman,

    Ko‘z yosh kabi porlayman,

    Seni mangu chorlayman,

    Kelgin, kelgin, sog‘indim!


    


    


    * * *


    


    Nurlanasan —chehrangning mas’ud

    Shu’lasiga qonmas hech ko‘ngil.

    Bu ko‘hlikda senga taassub

    Qila olur faqat atirgul...


    


    * * *


    


    Qorlar ketdi —chekindi ayoz,

    Mudramagin, yuragim, uyg‘on.

    Qara, maysa bermoqda ovoz,

    Qara, kurtak yayratadi jon.


    


    Qanot qoqdi shimolga qushlar,

    Yashil qirlar nafasi sarin.

    Ushbu damlar kuylamasang gar

    Yolg‘on bari kuylaganlaring.


    


    


    * * *


    


    Qish oqshomi tushadi erta,

    Tun quchadi ko‘cha-ko‘ylarni.

    Xavotirga yo‘g‘rilib, erkam,

    Yiroqlarda seni o‘yladim.


    


    Balki qaytding parishon ishdan,

    Muz qoplaydi bu palla yo‘lni.

    Ko‘chalarni kesib o‘tishda,

    O‘tinaman, ehtiyot bo‘lgin.


    


    


    * * *


    


    Senda nima gunoh jajjim, murg‘agim,

    Ne og‘riq bag‘ringga sanchmoqda tikan?

    Dardingni uqolmay yig‘lar yuragim,

    O‘zing so‘ylamoqqa esa ojizsan.


    


    Koshkiydi ozorning ayta qolsang sen,

    Boshingda o‘tirib chiqay to sahar.

    Tabiat, qiynama inson bolasin,

    Dardini gapira olmasa agar!


    


    


    * * *


    


    (Manzara)


    


    Kuz kezikar beozor, mayin,

    Lavhalari bordir uning shan.
Kechalari — shirin tushdayin

    Shudgorlarni quchadi tuman.


    


    Bog‘larni ham chulg‘ab olar u

    Va shivirlar afsungar so‘zin.

    Qaylardadir lekin beuyqu

    Uqalaydi chiroqlar ko‘zin...


    


    


    HALI TUG‘ILAJAK...


    


    Hali tug‘ilajak o‘sha iste’dod,

    Joy-joyiga tushib ketar hammasi.

    Yorug‘ orzulardan yo‘g‘rilgan u zot

    Mayda havaslarning bo‘lmas bandasi.


    


    Ona yurt dardida yonib-qovrilib,

    Toabad halozat bilmagay u jon.

    Yashar haqgo‘ylikni e’tiqod bilib,

    Hech qachon, hech qachon so‘ylamas yolg‘on.


    


    Ilinj-ta’maga yot isyonkor ruhi

    Ermaklarga uchmas, maqtovga ko‘nmas.

    Zilol tuyg‘ularning dilbar shukuhi

    Shaffof chashma kabi qalbida so‘nmas.


    


    Unga teng kelolmas hech kim himmatda,

    She’r uchun borlng‘in eta olur sarf.

    Fazlu kamolotda, azmu shiddatda

    Birdek havas qilgan unga Sharqu G‘arb.


    


    Hasaddan yarador mahdud qalblarga

    Daf’atan nur solgay, hayrat solajak.

    Ko‘tarilar ulus ko‘zidan parda,

    Bari joy-joyiga tushib qolajak.


    


    Vatanga muhabbat, g‘animga — nafrat

    O‘lmas qo‘shiq bo‘lpb yangrar sozida.

    Adolat, ezgulik jo bo‘lur faqat

    O‘ktam shiorida, she’riy rozida.


    


    Tug‘ilajak hali o‘sha iste’dod

    Va ovoz berajak jangari, mag‘rur.

    Mo‘‘tabar sevnnchdek balqir nihoyat

    Bobom Navoiyning siymosida nur.


    


    


    BO‘ZLOQ OTA


    


    Sayram qal’asining baland kunjida

    Turibdi omonat ko‘hna bir mozor.

    Bo‘zloq ota yotar uning ichida,

    Xuddi tiriklardek yotarmish hushyor.


    


    Yurtning tuprog‘ini yov bosgani dam

    Yoxud balo-qazo, nogahon qayg‘u,—

    Jami kulfatlarni sezib oldindan,

    Elni uyg‘otgali bo‘zlar emish u.


    


    Bolalik shuurim — ezgu, muqaddas,

    Chollardan qolgan bu naql-xotirot.

    Ruhim g‘am sharpasin sezgani nafas,

    Men ko‘hna mozorga qarayman bot-bot..


    


    Bo‘zloq ota, nega bo‘zlamaysiz, o,

    Nega uyg‘otmaysiz elni uyqudan?


    Ayting, ovozingiz bo‘g‘ildimi yo,


    Yo bosmay qo‘ydimi yurtni yog‘iy, g‘am?


    


    Oyoqqa qalqitmas bizni nidolar,

    Uzun kechalarda qotib uxlaymiz.

    Bo‘zlamay qo‘ygandir balki bobolar,

    Balki ular sasin bizlar uqmaymiz...


    


    


    MANGULIK TUYG‘USI


    


    Shamollarning atridan dilni

    Sarmast etamiz...

    Esaverar shamollar mangu,

    Bizlar ketamiz.


    


    Qirg‘oq to‘lib yuguradi suv,

    Kaftni tutamiz...

    Oqaverar suvlar ham mangu,

    Bizlar ketamiz.


    


    Lahzalik bu umr sha’niga

    Qo‘shiq bitamiz...

    Qo‘shig‘imiz qolar manguga

    Bizlar ketamiz.


    


    

    * * *


    


    Parchaladi muzlarin anhor,

    Endi ortiq berolmaydi dosh.

    Qaylardadir ketib so‘nggi qor,

    Chechaklar ham ko‘targandir bosh.


    


    Chekinmoqda rutubat, malol,

    Qirov kabi eridi jimlik.

    Tong, xonamga yog‘ilar xushhol.

    Bir dasta nur — Bahor ismlik..


    


    


    DO‘RMON BOG‘LARI


    


    Ayni ko‘klam Do‘rmon bog‘lari

    Malohat kasb etar betakror.

    Ayniqsa tun ichra oqarib —

    Ko‘rinishi biram fusunkor!


    


    Ifor isli bu damlar biroq

    Ufqda bir o‘t yaltillab qolar.

    Chaqmoqmas u — titrama, yurak,

    Tun bog‘larni suratga olar!


    


    


    YOZ TONGLARI


    


    Yoz tonglari — xush, ajib tonglar!

    Qanotlarni yozgan oq epkin

    Samolarga parvoz qilar-da,

    Yulduzlarni o‘chirar sekin.


    


    Zum o‘tmayin oqsoch tog‘ uzra

    Tovlanar-u oltin yog‘dular,—

    Aylanadi kumushga, zarga

    Daryodagi qoramtir suvlar.


    


    Tong mo‘ralar jarliklarga ham,

    Quchar dashtni uning ilk nuri.

    Daraxtzorlar uyg‘onib birdan,

    Bosar tag‘in qushlar chug‘uri.


    


    Kunning boshi —so‘lim ondir bu,

    Axir, hali yuksalib oftob —

    Ayamasdan otash quyar-u,


    Yeru ko‘kni qilar jingirtob.


    


    Yoz tonglari g‘animat, sokin,

    Bahra olar boqqan nigohlar.

    Bilsalar ham kunduz — do‘zax chin,

    Qutlar uni gullar, giyohlar...


    


    


    JAVZO TUNI


    


    Falakda yulduzlar miltiraydi tek —

    Toki qo‘zg‘amasin nurlari epkin.

    Oy ham nafasini ichga yutgandek —

    Xayollar surar-u, so‘z qotmas lekin.


    


    Hovli adog‘ida mizg‘iydi bog‘lar,

    Gullar shivirlashmas, rayhon uyquda

    Shiddatni unutgan kabi bu chog‘lar

    Xilvatda soy mudrar karaxt, osuda.


    


    Uxlar kapalaklar, uxlar qushlar ham —

    Kunduz suronidan qolmas asorat.


    Yolg‘iz chirildoqlar bong urib bu dam —

    Qilarlar sukunat mulkin nazorat.


    


    G‘amlar tun sehriga ketar ulanib,

    Sukunatni buzmoq gunoh bu kezlar.

    Kumush ayvonlarda zarga belanib,

    Horg‘in oqqush kabi mudraydi qizlar.


    


    


    * * *


    


    Ko‘ngil berding sen kimga,

    Desam turding ma’yus, lol

    Arzimadim sevgingga,

    Xayr endi, yaxshi qol!


    


    Yuragimni g‘am tildi,

    Ishq alamga evrildi,

    Gullar boshp egildi.

    Xayr endi, yaxshi qol!


    


    Bas, ko‘ngling tutaqmasin,

    Baxt yulduzing chaqnasin,

    Ko‘zingdan yosh oqmasin,

    Xayr endi, yaxshi qol!


    


    Dilimda go‘zal armon,

    Ohim yelga aytarman,

    Qayrilmasdan ketarman
Xayr endi, yaxshi qol!


    


    Men ham bir osiy banda,

    Tushlaringga kirganda,

    Yig‘lama, ursam xanda,

    Xayr endi, yaxshi qol!


    


    


    * * *


    


    Umiding so‘lsa agar,

    Yuragingni tig‘lama.

    Xazon bog‘lar yig‘lasin,

    Sen yig‘lama, yig‘lama!


    


    Mayli, osmon yig‘lasin,

    Borliq giryon yig‘lasin,

    Ahdi yolg‘on yig‘lasin,

    Sen yig‘lama, yig‘lama!


    


    Cho‘qqilarda olmos qor

    Yig‘lab oqsin har bahor.

    Yig‘lasin gullar nahor,

    Sen yig‘lama, yig‘lama!


    


    So‘rmasalar sendan hol.

    Meni yod et, esga ol.

    Yig‘lasin ko‘kda hilol,

    Sen yig‘lama, yig‘lama!


    


    Boqmasin ag‘yor shodon,

    Ezsa ham g‘amlar chandon,

    Jilmaya bil, ur xandon,

    Sen yig‘lama, yig‘lama!


    


    Umiding so‘lsa agar,

    Yuragingni tig‘lama.

    Xazon bog‘lar yig‘lasin,

    Sen yig‘lama, yig‘lama!


    


    


    SAYRAM


    


    Noming qutlug‘ azal, Sayram!

    Bitay senga g‘azal, Sayram!

    Sen — Makkayu Madinamsan,

    Ona yurtim, go‘zal Sayram!


    


    Jahon ilmin uqqan sensan,

    Yovlar qaddin bukkan sensan,

    Yassaviyni tuqqan sensan,

    Ona yurtim, go‘zal Sayram!


    


    Tarixing hech emasdir kam —

    Samarqandu Buxorodan,

    Zamin husnnga orosan,

    Ona yurtim, go‘zal Sayram!


    


    Ulug‘ Temur nazar solgan,

    Ulug‘bekka meros qolgan,

    Shoh Boburning ko‘nglin olgan,

    Ona yurtim, go‘zal Sayram!


    


    Qismatdan ko‘p ozoring bor,

    Ne-ne aziz mozoring bor,

    Lekin so‘lmas gulzoring bor,

    Ona yurtim, go‘zal Sayram!


    


    Endi jahon bo‘ylagin sen,

    Buyukliging o‘ylagin sen,

    Shoir o‘g‘ling qo‘llagin sen,

    Ona yurtim, go‘zal Sayram!


    


    


    QO‘LYOZMALAR


    


    Bo‘riboy Ahmedovga


    


    Qadim qo‘lyozmalar, nodir kitoblar...

    Buyuk alomalar kalomidir bu.

    Ular — moziy yoqdan kelgan xitoblar,

    Bobolar imdodi, salomidir bu.


    


    Quloq tut bir nafas, qo‘llaringga ol,

    Qancha u ko‘hnadir — hikmatlari ko‘p.

    Mayli, imlosiga termilsang ham lol,

    G‘uborbn art uning, ko‘zingga sur, o‘p.


    


    Ne-ne zamonlardan mujdadir ular,

    Tavof aylamasang azim gunohdir.


    Uqcang, tomiringda yoqar tuyg‘ular,

    Tarixing yoqlasaig — tirik guvohdir.


    


    Zakovatning oliy mo‘‘jizasi — xat,

    Tafakkur kitobda topgandir nufuz.

    Ista, Sino bnlap qilgil muloqot,

    Ista, Beruniy-la o‘ltir yuzma-yuz.


    


    Qadim qo‘lyozmalar, nodir kitoblar...

    So‘ylar goh g‘aroyib hangomalardan.

    So‘ylar goh kimligin olis ajdodlar,

    So‘ylar goh suronlar, jangnomalardan.


    


    Ne ajab qismat bu — yurtga sig‘may goh,

    Topdilar muborak qadrin horijda.

    Elim, xazinangga doim bo‘l ogoh,

    Ular — ganjdir bu kun London, Parijda.


    


    Muqannadek ne-ne fikrlar yondi,

    Chopildn Ulug‘bek yanglig‘ bitiklar...

    Yo‘qotsa yurt qay vaqt g‘urur-imonnn,

    Tuyg‘usin toptagan manfur etiklar.


    


    Elim, bosh eg asil farzandlaringga —

    Ba’zan manglayingga tushganda soya,

    Ular o‘z jonlarni shahid qilsa-da,

    Sening kitoblaring qilgan himoya!


    


    G‘aflat dunyosiga, ey do‘st, boshla jang

    Jaholat bo‘yningga otmasin kamand.

    Ko‘ksingni yog‘duga to‘ldirmoq ersang,

    Ko‘hna kitoblardan bo‘lgin bahramand.


    


    Mehnatparast xalqim, senga erta-kech

    Ulug‘ siymolaring ruhi bo‘lsin yor.

    Faqat nodir mulking—kitoblaring hech?

    Tokchangda chang bosib yotmasin zinhor!


    


    


    YOMG‘IRLI TUN


    


    Bizni shundoq tashlab qo‘ymas tabiat,

    Qadim o‘zligimiz anglatmoq uchun —

    Goh u ko‘rsatib ehson-muruvvat,

    Tun baxsh etar bizga, bir yomg‘irli tun!


    


    Bedor darchalarga mgnglayin qo‘yib,

    Yomg‘ir kuylaganda o‘ychan, munis hol,—

    Nihoyat hovridai tushar kun bo‘yi

    Adoqsiz bahslardan qizigan xayol.


    


    Dolg‘ali zamonga bo‘ldik mute, qul,

    Toshga aylantirdi dilni toshdevor...

    Unutdik — go‘zallik poymolmas butkul,

    Unutdik—yomg‘irda qunishgan bog‘ bor.


    


    Allalar yurakni ilohiy bir sas,

    Ruhga yo‘g‘riladi qanoat, sabr...

    Unutdik — saodat suronda emas,


    Unutdik — saodat sukunatdadir.


    


    Unutdik—tabiat onadir bizga,

    Yaxshiyam, shafqat mo‘l hali dilida.

    Bizni shundoq tashlab qo‘ymas u sira,

    Tunlar imon tilar yomg‘ir tilida.


    


    


    XOTIROT


    


    Bahor isi chulg‘ar shaharlarni ham,

    Shafaq yallug‘lanar, oq yomg‘ir tinib.

    Sen oromkursiga cho‘kkancha bu dam

    Xayollar surasan yolg‘iz, xo‘rsinib...


    


    Ko‘pchigan bulutlar tongdan ko‘k uzra

    Sudrala boshlarlar yerga tegay deb.

    Maysalar kaftida — shabnamlar nuqra,

    Chuchmoma yovvoyi qirga berar zeb.


    


    Kismati noayon jajji bolakay —

    Ko‘zlarida hayrat bilmas intiho.

    Bulutlar qa’ridan snzgan shu’laday

    Hali bokiradir undagi dunyo.


    


    Ariqlar bo‘ynda ivirsib, tentib,

    Shom payti yalpizlar terib qaytar u.

    Bir zum onasining ko‘nglin yoritib,


    Shodumon tuyadi o‘zini mangu.


    


    Sarin shabadalar tunning pardasin

    Alvon shafaq sari surgani choqda —

    Bolakay nihoyat suyuk otasin

    Pinjida ketadi shirin mudroqqa...


    


    Qalqar ko‘z o‘ngingda ajib lahzalar,

    Cho‘masan farahli dardga bir nafas.

    Kim ekan bu go‘dak — mas’ud bunchalar,

    Nogoh yuragingni o‘rtaydi havas.


    


    Tilaysan sen unga ketmas bahorni,

    Tilaysan — u damlar uzaysin faqat.

    Lekin yillar bunga quloq tutarmi,

    Tillar yugurikdir, yillar — beshafqat.


    


    Bahor qal’alarni zabt etgan mavrid,

    Tun ichra xayollar surarkan uzun —

    Bexos chap ko‘ksingga o‘rmalar og‘riq,

    Shivirlaysan: «Nahot u go‘dak — o‘zim?»

